


ОРОН СУУЦЖУУЛАЛТЫН ТУХАЙ ХУУЛИЙН ТӨСӨЛД ЗАХИРГААНЫ ХЭМ ХЭМЖЭЭНИЙ АКТ БАТЛАХ ЭРХ ОЛГОСОН ЗОХИЦУУЛАЛТ
	Хууль тогтоомжийн тухай хуулийн 40 дүгээр зүйлийн 40.1.13 дахь заалтад заасны дагуу Орон сууцжуулалтын тухай хуулийн төсөлд захиргааны хэм хэмжээний акт батлах эрх олгосон зохицуулалтын жагсаалт, тэрхүү захиргааны хэм хэмжээний акт гаргах хугацааны талаарх мэдээллийг тусгав. 
	Нэг.Орон сууцжуулалтын тухай хуулийн төсөлд захиргааны хэм хэмжээний акт батлах эрх олгосон зохицуулалт
Орон сууцжуулалтын тухай хуулийн төсөлд захиргааны хэм хэмжээний акт батлах эрх олгосон дараах зохицуулалт байна. Үүнд:
1.Хуулийн төслийн 6 дугаар зүйлийн 6.7 дахь хэсэг
6 дугаар зүйл.Орон сууцжуулах үйл ажиллагааны төлөвлөлт
6.7.Энэ хуулийн 6.6-д заасан орон сууцжуулах үйл ажиллагааны төлөвлөлтийг боловсруулах нарийвчилсан аргачлалыг орон сууцны асуудал эрхэлсэн Засгийн газрын гишүүн батална.

2. Хуулийн төслийн 11 дүгээр зүйлийн 11.1.4 дэх заалт
11 дүгээр зүйл.Засгийн газрын бүрэн эрх
11.1.Засгийн газар орон сууцжуулалтын талаар дараах бүрэн эрхийг хэрэгжүүлнэ:
11.1.4.Нийгмийн орон сууц, хөлсний орон сууц, хөлслөөд өмчлөх орон сууцны хөтөлбөрт иргэнийг хамруулах, эрэмбэлэх журмыг нийгмийн хамгааллын асуудал эрхэлсэн төрийн захиргааны төв байгууллагын саналыг үндэслэн батлах. 

3. Хуулийн төслийн 18 дугаар зүйлийн 18.2 дахь хэсэг
18 дугаар зүйл. Үндэсний орон сууцны корпорацийн орон сууцны санхүүжилтийн тогтолцоо
18.2.Энэ хуулийн 18.1.3, 18.1.4, 18.1.6-д заасан эх үүсвэрийг татан төвлөрүүлэх, ашиглах нөхцөл, журмыг холбогдох хууль тогтоомжид нийцүүлэн санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Засгийн газар батална.

4. Хуулийн төслийн 19 дугаар зүйлийн 19.5 дахь хэсэг
19 дүгээр зүйл. Үндэсний орон сууцны корпораци үнэт цаас, өрийн бичиг гаргах, зээл авах, батлан даалт гаргах
19.5.Энэ хуулийн 16.2.3, 16.2.4-д заасан батлан даалт, баталгаа гаргах, нөхцөл, төрөл, хэмжээ, хугацаа, хураамж, шимтгэл; батлан даалт болон баталгаагаар хүлээсэн үүрэг гүйцэтгэх журам, батлан даалт, баталгаа гаргах үйл ажиллагааны хүрээнд банк, санхүүгийн байгууллагатай хамтран ажиллах журам; батлан даалт, баталгааны бүртгэл, мэдээллийн хадгалалтын журмыг санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Засгийн газар батална.

5. Хуулийн төслийн 22 дугаар зүйлийн 22.3 дахь хэсэг
22 дугаар зүйл.Төлөөлөн удирдах зөвлөл
22.3.Төлөөлөн удирдах зөвлөлийн гишүүдийг сонгон шалгаруулах журмыг Засгийн газар батална.

Хоёр. Орон сууцжуулалтын тухай хууль дахь захиргааны хэм хэмжээний акт батлах хугацааны талаарх мэдээлэл
Хуулийн төслийн 29 дүгээр зүйлийн 29.1 дэх хэсэгт тус хуулийн төсөлд тусгагдсан захиргааны хэм хэмжээний акт гаргах хугацааг дараах байдлаар тусгасан.
29 дүгээр зүйл.Хуулийг дагаж мөрдөх журам
[bookmark: _heading=h.26in1rg][bookmark: _heading=h.lnxbz9]29.1.Энэ хуулийн 6.7-д заасан аргачлалыг орон сууцны асуудал эрхэлсэн Засгийн газрын гишүүн, 11.1.4, 18.2, 19.5, 22.3-т заасан журмыг Засгийн газар энэ хууль хүчин төгөлдөр болохоос өмнө тус тус баталсан байна.

Гурав.Хуулийн төсөлд захиргааны хэм хэмжээний акт батлах эрх олгосон зохицуулалтын талаарх танилцуулга
Дээр дурдсан Орон сууцжуулалтын тухай хуулийн төсөлд захиргааны хэм хэмжээний акт батлах эрх олгосон зохицуулалт, түүний агуулга, батлах эрх бүхий байгууллага, албан тушаалтны талаарх танилцуулгыг дараах хүснэгтэд үзүүлэв. 
Хүснэгт 1.Хуулийн төсөлд захиргааны хэм хэмжээний акт батлах эрх олгосон зохицуулалт
	№
	Захиргааны хэм хэмжээний актын нэр
	Захиргааны хэм хэмжээний акт батлах байгууллага, албан тушаалтан
	Хуулийн төслийн зохицуулалт

	1. 
	Орон сууцжуулах үйл ажиллагааны төлөвлөлтийг боловсруулах нарийвчилсан аргачлал
	Орон сууцны асуудал эрхэлсэн Засгийн газрын гишүүн батална.
	Хуулийн төслийн 6 дугаар зүйлийн 6.7 дахь хэсэг

	2. 
	Нийгмийн орон сууц, хөлсний орон сууц, хөлслөөд өмчлөх орон сууцны хөтөлбөрт иргэнийг хамруулах, эрэмбэлэх журам
	Нийгмийн хамгааллын асуудал эрхэлсэн төрийн захиргааны төв байгууллагын саналыг үндэслэн Засгийн газар батална.
	Хуулийн төслийн 11 дүгээр зүйлийн 11.1.4 дэх заалт

	3. 
	Үндэсний баялгийн сангийн төрөлжсөн сангуудын чөлөөт үлдэгдлээс хуваарилсан хөрөнгө, Нийгмийн даатгалын сангийн чөлөөт үлдэгдлээс хуваарилсан хөрөнгө; хөрөнгө оруулалтын болон төслийн санхүүжилтийн зээлийн эх үүсвэрийг татан төвлөрүүлэх, ашиглах нөхцөлийн талаарх журам
	Санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Засгийн газар батална.
	Хуулийн төслийн 18 дугаар зүйлийн 18.2 дахь хэсэг

	4. 
	Үндэсний орон сууцны корпорацаас батлан даалт, баталгаа гаргах, нөхцөл, төрөл, хэмжээ, хугацаа, хураамж, шимтгэл; батлан даалт болон баталгаагаар хүлээсэн үүрэг гүйцэтгэх журам, батлан даалт, баталгаа гаргах үйл ажиллагааны хүрээнд банк, санхүүгийн байгууллагатай хамтран ажиллах журам; батлан даалт, баталгааны бүртгэл, мэдээллийн хадгалалтын журам
	Санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Засгийн газар батална.
	Хуулийн төслийн 19 дугаар зүйлийн 19.5 дахь хэсэг

	5. 
	Үндэсний орон сууцны корпорацийн төлөөлөн удирдах зөвлөлийн гишүүдийг сонгон шалгаруулах журам
	Засгийн газар батална.

	Хуулийн төслийн 22 дугаар зүйлийн 22.3 дахь хэсэг

